REZOLUTE
PER VLERESIMIN E VEPRIMTARISE SE AUTORITETIT PER INFORMIMIN
MBI DOKUMENTET E ISH-SIGURIMIT TE SHTETIT PER VITIN 2018

Kuvendi i Shqipérisé:

- Duke vlerésuar rolin e Autoritetit né drejtim t€ pérmbushjes sé misionit té vet parésor pér t’i
siguruar akses né dokumentet e ish-Sigurimit té Shtetit e mé pas té informojé né lidhje me to
subjektet qé ngarkon ligji, si dhe té ruajé té dhénat e dokumenteve né arkiv, né ményré qé té
edukojé publikun dhe té mbéshtesé vlerat demokratike té drejtésisé, té sé vértetés, pér gjeneratat
e ardhshme;

- Duke njohur bashképunimin dhe bashkérendimin e veprimtarisé sé Autoritetit pér
Informimin mbi Dokumentet e ish-Sigurimit té Shtetit me autoritetet e tjera publike, si dhe
institucionet homologe ndérkombétare;

- Duke marré né konsideraté thirrjet e Parlamentit Evropian dhe rezolutave té¢ Kuvendit,
qofté té rezolutés pér dénimin e krimeve té komunizmit, qofté asaj pér dénimin ndaj klerit, pér té
mbajtur gjallé kujtimin e sé shkuarés;

Vleréson veprimtariné e Autoritetit pér vitin 2018 né drejtim té:

- Administrimit, né krahasim me njé vit mé paré, t€ njé numri né rritje té kérkesave nga
individé, institucione kushtetuese dhe autoritete té tjera publike, pér kandidaté pér t'u eméruar
apo ngritur né detyré, kérkesave nga subjekte politike pér kandidaté pér deputeté, kérkesave
studimore, si dhe kérkesave pér géllime rehabilitimi dhe démshpérblimi.

- Krijimit té njé platforme té besueshme pér akses né trashégiminé e madhe t€ dokumenteve
té ish-Sigurimit, me qéllim informimin e qytetaréve shqiptaré, duke u ofruar té dhéna,
informacione dhe kontekst mbi arkivat e ish-Sigurimit.

- Plotésimit té kuadrit rregullator té brendshém, me qéllim miréfunksionimin dhe
mbarévajtjen e punés sé institucionit, népérmjet miratimit gjaté vitit 2018 té “Kodit té sjelljes pér
anétarét ¢ AIDSSH-s¢”, “Kodit té sjelljes sé¢ miré administrative”, si dhe t€ vendimit “Pér
standardizimin e komunikimit me subjektet e interesuara qé kérkojné informacion mbi
dokumentet e ish-Sigurimit té Shtetit prané AIDSSH-s¢”.

- Forcimit té bashképunimit ndérkombétar me struktura homologe té mbledhjes, ruajtjes,
pérpunimit, informimit mbi dokumentet e ish-Sigurimit té€ Shtetit, ku pérmenden bashképunimi
me institucionin homolog ¢ek dhe shkémbimi i pérvojave me YAD Vashem té Izraelit, si dhe
sigurimi 1 mbéshtetjes dhe asistencés sé ekspertéve té huaj té fushés, si PNUD dhe Qeveria e
Italisé pér programin “Pérkujtojmé pér té shéruar dhe parandaluar”, apo Qeveria e Zvicrés pér
projektin “Roli i shkencés né zhvillimin e shoqérisé gjaté viteve té para té vendosjes sé regjimit
komunist 1945-1954”.

- Rritjes sé perceptimit té publikut pér punén e institucionit prané dhe né kontakt me
qytetarin, si dhe pér njé institucion té hapur dhe transparent, i cili ofron informacionin e
nevojshém, sipas ligjit nr. 45/2015, népérmjet organizimit t€ aktiviteteve ku jané publikuar dosje
dhe dokumente té personaliteteve, té ngjarjeve té€ caktuara historike pérkujtimore, duke i trajtuar
ato né bazé té kérkimeve shkencore dhe rikrijimin e kuadrit historik.

- Zhvillimit dhe forcimit té kapaciteteve administrative dhe té ekspertizés né fusha té
ndryshme, veganérisht ato qé lidhen me informimin e individéve, institucioneve kushtetuese dhe
autoriteteve publike, t€ medias, studiuesve dhe garantimin e transparencés né procesin e
informimit, ku vec¢anérisht éshté bashképunuar me Prezencén e OSBE-sé né Shqipéri né
ndértimin e njé arkivi modern, né pérputhje me standardet ndérkombétare, pér ngritjen dhe
pérgatitjen profesionale té stafit t€¢ AIDSSH-sé, duke mundésuar shkémbimin e pérvojés me
institucionet homologe né Gjermani dhe Ceki.

- Konsolidimit té bashképunimit me universitetet, arkivat dhe qendrat kérkimore, brenda dhe
jashté vendit, q¢é punojné né kéto fusha pér realizimin e fushatave ndérgjegjésuese pér té
shkuarén, si¢ ishte dhe fushata “Edhe muret kané veshé” apo takimet e hapura né universitetet e



Tiranés, Shkodrés, Durrésit, Korgés, Gjirokastrés, pér temat e sé kaluarés dhe informim mbi
dosjet e ish-Sigurimit té Shtetit.

- Realizimit té veprimtarive informuese né terren pér ta prezantuar Autoritetin si njé
platformé pér angazhimin publik dhe kuptimin e sé kaluarés komuniste né Shqipéri.

- Zhvillimit t€ njé plani pérhapjeje mediatike me materiale, duke pérfshiré broshurat, mesazhet
dhe imazhet dhe zhvillimi i Planit t¢ Medias Sociale, duke pérfshiré planet pér aplikacionet
Facebook, Instagram, LinkedIn, Twitter.

Kuvendi kérkon qé Autoriteti dhe institucionet e tjera ligjzbatuese, pér vitin 2019, té
pérmirésojné punén né drejtim té:

- Pérmirésimit té procesit té€ verifikimit t€ t€ dhénave, me qéllim nxjerrjen vendimeve qé
pérmbajné té dhéna té sakta dhe precize, té cilat té€ mos jeté e nevojshme té korrigjohen.

- Pérfundimit, brenda vitit 2019, té procesit t€ marrjes né dorézim dhe inventarizimit té té
gjitha dokumenteve t€ ish-Sigurimit t€ Shtetit g€ gjenden né institucione té tjera té rrjetit arkivor.

- Pérgatitjes sé infrastrukturés logjistike t€ nevojshme pér pérfundimin, brenda vitit 2019, té
procesit té transferimit nga arkivat e institucioneve té ndryshme, té té gjithé dokumentacionit qé
éshté marré né dorézim nga Autoriteti, si dhe angazhimin maksimal t€ té gjitha paléve té
pérfshira né proces pér ndérmarrjen e hapave pér parandalimin e démtimit té métejshém dhe
ruajtjen e materialit arkivor ekzistues.

- Rritjes sé bashképunimit me institucionet geveritare pér pérfundimin sa mé paré té€ procesit
té identifikimit dhe rikuperimit té€ trupave té atyre qé u zhdukén ose u ekzekutuan gjaté
komunizmit, si dhe marrjen e masave t€é menjéhershme pér té ruajtur dhe mbrojtur né ményré
adekuate vendet q¢€ jané aktualisht t€ identifikuara si varreza masive.

- Publikimit té vendimeve dhe materialeve t€ miratuara nga Autoriteti, né funksion té
transparencés dhe informimit pér procesin vendimmarrés, duke respektuar kufizimet e
legjislacionit té fushés pér mbrojtjen e t€ dhénave konfidenciale.

- Pérfundimit sa mé paré té procesit t€ implementimit dhe zhvillimit té sistemeve té
menaxhimit té ¢é€shtjeve dhe té arkivit digjital, qé¢ do shérbejné né drejtim té€ mirorganizimit dhe
lehtésimit té té gjithé procesit té punés né institucion.

- Konsolidimit té€ bashképunimit me ISKK-né, me fokus té vecanté ¢éshtjet qé kané té béjné
me aksesimin e arkivave nga té dy institucionet;

- Vijimit té procesit té informimit, me qéllim rritjen e ndjeshmérisé publike ndaj krimeve té
komunizmit, pérmes aktiviteteve, botimeve dhe, né vecanti, pjesémarrjes né¢ media dhe rrjetet
sociale, duke pasur parasysh rolin e réndésishém qé ato luajné né drejtim té transparencés dhe
sqarimit t€ opinionit publik..

Kuvendi i kérkon Qeverisé qé pér vitin 2019 e né vijim:

- Té keté né vémendje forcimin e kapaciteteve administrative dhe krijimin e infrastrukturés
logjistike t€ domosdoshme pér zhvillimin e veprimtarisé sé Autoritetit, né pérputhje me
pércaktimet qé parashikon ligji.

Miratuar né datén 8.5.2019.

